
CONVENIO DE COLABORACION ENTRE A XUNTA DE GALICIA E AUTOESTRADAS DE
GALICIA, AUTOPISTAS DE GALICIA, CONCESIONARIA DE LA XUNTA DE GALICIA, S.A.,
POLO QUE SE REGULAN AS BONIFICACIONS DA PEAXE DAS AUTOESTRADAS A
CORUNA - CARBALLO (AG-55) E PUXEIROS - VAL MINOR (AG-57).

Santiago de Compostela, 1 de xaneiro de 2020
REUNIDOS

Dunha parte, Dona Ethel Vazquez Mourelle, Presidenta da Axencia Galega de Infraestruturas,
facultada para a formalizacion deste convenio polo Decreto 173/2011, do 4 de agosto, polo que

se aproba o estatuto da Axencia Galega de Infraestruturas.

E doutra, Don José César Canal Fernandez, en nome e representacién de Autoestradas de
Galicia, Autopistas de Galicia, Concesionaria da Xunta de Galicia, S.A., que esta facultado para
a formalizacion da presente addenda en virtude do acordo do Consello de Administracion

adoptado na sua reunién do dia 18 de marzo de 2019.

Ambas partes recofiécense reciprocamente a sua capacidade para celebrar este convenio e

MANIFESTAN
I
A Xunta de Galicia ten atribuidas competencias sobre as estradas cuxo itinerario se desenvolva
integramente no seu territorio, en virtude do artigo 27.8 da Lei Organica 1/1981, de 6 de abril,

Estatuto de autonomia de Galicia.
Entre outras, a Xunta de Galicia é titular das autoestradas de peaxe A Corufia - Carballo (AG-

55) e Puxeiros - Val Mifor (AG-57), que tefien o seu percorrido dentro do territorio da

Comunidade Auténoma de Galicia.

I
A explotacién destas autoestradas corresponde a Autoestradas de Galicia, Autopistas de
Galicia, Concesionaria de la Xunta de Galicia, S.A. (a sociedade concesionaria) en virtude da
concesion administrativa para a construcion, conservacion e explotacion das autoestradas de
peaxe A Corufia - Carballo (AG-55) e Puxeiros - Val Minor (AG-57), adxudicada a sua

promotora por Decreto 23/1995, do 20 de xaneiro.

O contrato de concesién réxese polos pregos que regulan a sua adxudicacion, pola Lei 8/1972,
de 10 de maio, de construcion, conservacion e explotacion de autoestradas en réxime de
concesion e o Decreto 215/1973 de 25 de xaneiro, polo que se aproba o prego de clausulas
xerais para a construcion, conservacion e explotacién de autoestradas en réxime de concesion,
e demais normas do dereito administrativo.
i

A planificacion que esta a levar a cabo a Xunta de Galicia en materia de estradas ten como
obxectivos ordenar e xerarquizar a rede autonémica de estradas, coordinar as iniciativas das
distintas administracions, completar as comunicacions de Galicia co seu entorno, mellorar a
accesibilidade as cidades, aos espazos urbanos principais e as grandes areas industriais e
loxisticas, integrando a seguridade viaria como criterio basico desde o propio desefio da
infraestrutura, pretende facilitar a mobilidade da poboacion, favorecendo un transito fluido,

eficaz e seguro de persoas e mercadorias na Comunidade autdbnoma.

Neste marco, considerase conveniente seguir adoptando medidas que tefian por obxecto
bonificar o importe das peaxes polo uso das autoestradas.
v

Con data 30 de decembro de 2015 foi asinado un convenio entre a Xunta de Galicia e Autoes-
tradas de Galicia, Autopistas de Galicia, Concesionaria da Xunta de Galicia SA, polo que se re-
gula a bonificacion da peaxe das autoestradas A Corufia - Carballo (AG-55) e Puxeiros - Val
Mifor (AG-57).

Dito convenio esgotara a sua vixencia a 31 de decembro de 2019.

\Y

Dado que tanto a Administracion autondmica como a sociedade concesionaria estan
interesadas en darlle continuidade ao réxime de bonificacions selectivas por frecuencia e os
descontos por treito horario de uso aplicables as peaxes vixentes nas autoestradas A Corufia -
Carballo (AG-55) e Puxeiros - Val Mifior (AG-57), regulado no convenio ainda vixente e dentro

do espirito de colaboracion que preside as suas relacions
ACORDAN

Clausula 1. Obxecto.

O obxecto do presente convenio é fixar as bases para a colaboracion entre a Xunta de Galicia
e a sociedade concesionaria na aplicacioén de bonificacions selectivas das peaxes vixentes nas
autoestradas A Corufa - Carballo (AG-55) e Puxeiros - Val Mifior (AG-57), e o pagamento pola
Xunta de Galicia & sociedade concesionaria dos importes que se deriven desta medida.

Existiran dous tipos de bonificacions:

- Bonificacion por frecuencia de uso

- Bonificacion por treito horario de uso

Clausula 2. Definicions.

Aos efectos do disposto neste convenio:

a) Enténdese por bonificacions, os descontos aplicados sobre as peaxes oficiais vixentes que
se establecen segundo o criterio de frecuencia de uso e o criterio de treito horario de uso.

b) Enténdese por OBE (On Board Equipment), un TAG ou transpondedor, € dicir, un dispositivo
electronico situado no interior do vehiculo, que contén os datos do titular do medio de
pagamento e que dialoga cos equipos da peaxe da autoestrada para concluir a operacion
precisa en cada momento, e que cumpre cos requisitos do Real decreto 94/2006, do 3 de
febreiro, polo que se regula a interoperabilidade dos sistemas de telepeaxe instalados nas
estradas estatais.

c) Enténdese por traxecto de ida e volta entre dous enlaces da autoestrada, o que ten igual

orixe e destino; isto é, cando o vehiculo entra na autoestrada por un enlace A, sae da

autoestrada por un enlace B, entra de novo na autoestrada polo enlace B, e sae da autoestrada
polo enlace A, sendo A e B dous enlaces calquera da autoestrada.

d) Enténdese que o traxecto ten lugar no mesmo dia cando o vehiculo realiza o pago dos
traxectos de ida e o de volta entre as cero e as vinte e catro horas do mesmo dia natural.

e) Enténdese que o termo “vehiculos” incluird os vehiculos de todas as categorias I, Il e lll,
contempladas no contrato concesional, isto &, lixeiros, pesados | y pesados Il.

f) Enténdese como “importe da peaxe” o importe total a pagar polo usuario (IVE incluido, o tipo
impositivo que estea vixente en cada momento de acordo coa normativa aplicable) antes da
aplicacion das bonificacions obxecto deste convenio.

g) Enténdese por treito horario nocturno o comprendido entre as 0:00 horas e as 06:00 horas.
h) Enténdese como “concorrencia de bonificacions” cando un dispositivo OBE ten dereito a
aplicacion tanto da bonificacion por frecuencia de uso como por treito horario de uso para un

mesmo traxecto.

Clausula 3. Requisitos.

1.- A aplicacion da bonificacién da peaxe segundo o criterio de frecuencia de uso estara
condicionada ao cumprimento dos seguintes requisitos:

a) Que se trate do mesmo vehiculo que realice o pago do traxecto ou traxectos de ida e
volta no mesmo dia habil.

b) Que o vehiculo utilice como sistema de pago un sistema de peaxe dindmico ou telepeaxe,
con OBE que sexa interoperable.

c) A estes efectos entenderase como dia habil calquera dia excluidos os domingos, os dias

festivos no territorio da Comunidade Auténoma e os dias festivos de ambito nacional.

2.- A aplicacion da bonificacion da peaxe segundo o criterio de treito horario de uso estara
condicionada ao cumprimento dos seguintes requisitos:
a) Que se realice o pago do percorrido no treito horario nocturno comprendido as 0:00
horas ata as 06:00 horas.
b) Que o vehiculo utilice como sistema de pago un sistema de peaxe dindmico ou telepeaxe,

con OBE que sexa interoperable.

Clausula 4. Bonificacions da peaxe

1.- Bonificacion por frecuencia de uso

Nos casos en que proceda, o importe que a concesionaria cobrara aos usuarios sera o que
resulte de aplicar, no importe das peaxes vixentes, a bonificacién seguinte:

a) Cando se realice con cargo a un OBE o pago dun traxecto con ida e volta entre dous
enlaces da autoestrada no mesmo dia, a sociedade concesionaria aplicara no traxecto de volta
unha bonificacion do 25 por cento sobre o importe da peaxe en vigor.

b) Cando co mesmo OBE se realice o pago dun segundo, ou ulterior traxecto, con ida e volta
entre dous enlaces da autoestrada, no mesmo dia, a sociedade concesionaria aplicara no
segundo e ulteriores traxectos de volta, unha bonificacion do 50 por cento sobre o importe da

peaxe en vigor.

2.- Bonificacion por treito horario de uso
Nos casos en que proceda, cando se realice con cargo a un OBE o pago dun traxecto no treito
horario nocturno que comprende desde as 0:00 horas ata as 06:00 horas, a sociedade

concesionaria aplicara unha bonificacion do 50 por cento sobre o importe da peaxe en vigor.

Clausula 5. Importe a pagar pola Administracion.

1. Importe da compensacion a pagar pola bonificacion por frecuencia de uso

a
Importe a pagar zz T, xP,;x0,25+t,x P,% 0,50

Onde:

i son os itinerarios de cada unha das autoestradas.

Ti : son os primeiros viaxes de ida e volta no mesmo dia cuxo orixe e destino son os
mesmos puntos de entrada e saida (definidos na clausula 2.c do presente convenio).

Pi: é o importe da peaxe correspondente a cada un dos traxectos.

ti: son os segundos e ulteriores viaxes de ida e volta no mesmo dia cuxo orixe e destino

son os mesmos puntos de entrada e saida (definidos na clausula 2.c do presente convenio).

2. Importe da compensacion a pagar pola bonificaciéon por treito horario de uso

Para levar a efecto a bonificacién por treito horario de uso regulada no presente convenio, a
Administracion abonara a sociedade concesionaria, o importe diferencial entre os ingresos da
peaxe que obteria se non se practicaran a bonificaciéon regulada no apartado 2 da clausula 4, e
os ingresos realmente obtidos.

O importe da compensacion a pagar pola Administracion a sociedade concesionaria

determinaranse con amafo a seguinte férmula:
]

Importe a pagar zz T,n%xP,;x0,50
i

Onde:

i: son os itinerarios de cada unha das autoestradas.

T, : son as viaxes de realizadas no treito horario nocturno dende as 0:00 horas ata as 06:00
horas

Pi: é o importe da peaxe correspondente a cada un dos traxectos.

3. Concorrencia de bonificacions.
No caso de que sexan de aplicacion as duas compensacions primeiro calcularase a
bonificaciéon por treito horario de uso e posteriormente sobre dito resultado aplicarase a

bonificacion correspondente por frecuencia de uso.

4. ltinerarios.
a) Os itinerarios existentes actualmente na autoestrada AG-55 son:
A Corufia — Arteixo;
Arteixo — Paiosaco;
Arteixo — A Laracha;
Arteixo — Carballo;
Paiosaco — A Laracha ;
Paiosaco — Carballo;

A Laracha — Carballo.

b) Os itinerarios existente actualmente na autoestrada AG-57 son:
Puxeiros — Vincios;
Puxeiros — Gondomair;
Puxeiros — Nigran;
Puxeiros — A Ramallosa;
Puxeiros — Baiona;
Vincios — Gondomar;
Vincios — Nigran;
Vincios — A Ramallosa;
Vincios — Baiona.

Nigran — A Ramallosa;
Nigran — Baiona;

A Ramallosa — Baiona.

5.-Importe anual maximo.

Considerando que as medidas reguladas poderian ocasionar un incremento no uso das

autoestradas, como trafico inducido, establécense como limites de pago anuais maximos os

seguintes importes da compensacion:

Anualidade Importe (€)
2020 1.175.000
2021 1.175.000
2022 1.175.000
2023 1.175.000

En caso de que a Administracion pagase o importe maximo, a Axencia Galega de

Infraestruturas tera dereito a prorrogar o réxime de bonificacion ou a suspender a sua

aplicacion ata o remate do ano natural.

No caso de que a Administracion acorde a prérroga, a sociedade concesionaria estara

obrigada a aplicar a bonificacion ata o remate do ano natural.

6. Consignaciéon orzamentaria.
A Xunta de Galicia abonara o importe da compensacién con cargo a partida orzamentaria
08.A1.512B.4700 (Cddigo de proxecto 2010 00340), de acordo coa seguinte distribucion:

Anualidade Importe (€)
2020 1.175.000
2021 1.175.000
2022 1.175.000
2023 1.175.000

Dado que se trata da tramitacion anticipada dun expediente de gasto, de acordo coa normativa
recollida na Orde de 11 de febreiro de 1998, modificada pola Orde 27 de novembro de 2000, e
de 25 de outubro de 2001, queda condicionado o gasto que se proxecta, a existencia de crédito

axeitado e suficiente no 2020.

Clausula 6. Procedemento de pago.
1. Devindicacién
O dereito da sociedade concesionaria ao abono dos importes definidos na clausula 5
entenderase devindicado mensualmente, o Ultimo dia de cada mes.
2. Procedemento de liguidacion.
A sociedade concesionaria remitira a Axencia Galega de Infraestruturas da Xunta de Galicia,
dentro dos quince primeiros dias seguintes ao mes de devindicacion, a sua solicitude de pago
mensual aportando a seguinte documentacion:

a) Liquidacion mensual.

b) Informacion sobre o numero, data e o tipo de traxectos beneficiarios do desconto no mes

precedente, o importe desagregado por traxectos e o importe total dos descontos aplicados.

% Xacobeo 2021



Edificio Administrativo de San Caetano
XUNTH DE GHLIC]H 15781 Santiago de Compostela

H
CONSELLERIA DE o o S )« slicis
INFRAEQTRIITIIRAS F MAORIN INANDE - daintraestriturs

infraestruturas.cim@xunta.gal

3. Aprobacioén da liquidacién.

Una vez recibida a liquidacién mensual e informacién complementaria, a Axencia Galega de
Infraestruturas comprobara o seu contido e que este se axusta as xustificacions establecidas
no presente convenio.

A Xunta de Galicia debera notificar a sociedade concesionaria a aprobacion ou o rexeitamento
da solicitude de pagamento no prazo de 30 dias naturais dende a sua recepcion. O
incumprimento deste prazo non se podera entender en ningun caso como aprobacién da
liquidacion.

Aos efectos do disposto nesta clausula, a Xunta de Galicia realizara as comprobaciéns que
considere oportunas.

Para efectuar as citadas comprobacions, desenvolverase unha aplicacion informatica que
permita analizar a informaciéon cun desglose por transitos, peaxes aplicados e bonificacions
efectivas.

A Xunta de Galicia podera aprobar s6 parte do importe da solicitude de pagamento e deixar
outra parte pendente se considera que algunha das circunstancias que dan dereito ao
desconto, ou a aplicacion pola sociedade concesionaria do desconto aos usuarios, non estan
suficientemente acreditados, e debe motivar tal rexeitamento.

4. Pagamento dos importes pola Administracion

A Administracion procedera a aboar a liquidacion mensual dentro dos sesenta dias sequintes a
data en que a sociedade concesionaria presente a liquidacion.

O importe abonado pola Administracion considerarase como prezo a efectos do IVE. A
liquidacidon mensual non debera incluir o IVE.

A Xunta de Galicia entende que as bonificaciéns compren os requisitos para ser consideradas
subvencién vinculada ao prezo, polo que os importes percibidos pola sociedade concesionaria
en virtude deste convenio se integraran na base imponible do imposto sobre o valor engadido,
e a sociedade concesionaria repercutira o dito imposto integramente aos usuarios.

5. Xuros de demora.

Si a Xunta de Galicia non fai efectivo a sociedade concesionaria o pagamento do importe da
compensacion no prazo dos sesenta dias desde a recepcidn da liquidacion mensual, a
sociedade concesionaria tera dereito ao aboamento dos correspondentes xuros de demora

sobre a cantidade debida, contado desde o vencemento de dito prazo de sesenta dias, ao tipo

do xuro legal do difieiro, sempre que reclame previamente e por escrito 0 cumprimento da
obriga.

6. Liquidacion anual por reaxuste.

No primeiro semestre de cada ano natural efectuarase a liquidacion anual por reaxuste
correspondente ao exercicio anterior.

A Xunta de Galicia efectuara unha analise da aplicacion dos descontos ao longo do ano natural
anterior segundo a informacion sobre transitos e facturacion, aportada pola sociedade
concesionaria e a entidade financeira.

A dita comprobacién tera como obxecto corrixir irregularidades ou pagamentos que a Xunta de

Galicia non considere debidamente acreditados.

Clausula 7. Informacién sobre transitos e pagos
1. Entidade Emisora.
Para os efectos deste contrato, enténdese por entidade emisora aquela ou aquelas que
realicen a xestién do cobramento do sistema de Via T nas autoestradas AG-55 e AG-57. A
titulo informativo, as entidades emisoras actuais son:

- ABANCA Corporacion Bancaria S.A.

- Bip& Drive E.D.E.S.A.

- Ingénico Iberia S.L.

- Pagatelia S.L.

- Red Espafiola de Servicios S.A.U.

- Solred.

- Via Verde Portugal — Gestao de Sistema Eletrénicos de Cobranga S.A.
- Tolltickets.

2. Informacion ordinaria.

Autoestradas de Galicia transmitira mensualmente, de forma informatizada e en documento
executable, a Axencia Galega de Infraestruturas da Xunta de Galicia, un resumen diario e
mensual de dita informacidon correspondente ao mes precedente, co seu importe
correspondente, xunto con certificado emitido por cada unha das entidades emisoras cos

importes correspondentes.

3. Informacién adicional.
Asi mesmo, a sociedade concesionaria facilitara & Axencia Galega de Infraestruturas da Xunta
de Galicia calquera informacién adicional que esta considere oportuna en relacion coa

aplicacion da medida obxecto do presente convenio e coa verificacién dos sistemas.

Clausula 8. Datos de caracter persoal.

1. A aplicacion deste convenio levarase a cabo de forma que o tratamento dos datos persoais
necesarios para a sua aplicacion se faga conforme as normas de proteccién das liberdades e
dereitos fundamentais das persoas, incluida a sua vida privada e, en particular, de
conformidade coa Lei organica 3/2018, do 5 de decembro, de proteccion de datos persoais e

garantia dos dereitos dixitais.

2. Igualmente sera de obrigado cumprimento, na sua aplicacién especifica ao servizo de tele -
peaxe, o que dispofien, a ese respecto, a Lei 9/2014, do 9 de maio, xeral de telecomunicaciéns
e a Lei 34/2002, do 11 de Xullo, de servizos a sociedade da informaciéon e de comercio

electrénico.

Clausula 9. Prevencion da fraude.

1. Xeral.

As partes comprométense a procurar unha correcta utilizacion das bonificacions por parte dos
usuarios, respectuosa e acorde coa finalidade pretendida pola Xunta de Galicia, evitando a sua
aplicacion fraudulenta.

2. Condutas fraudulentas respecto da bonificacion por frecuencia de uso

En particular, non sera de aplicacion a medida de bonificacion da peaxe cando poidan
acreditarse calquera dos aspectos recollidos nos puntos seguintes:

a) No caso de que un vehiculo realice o traxecto de ida e ceda o OBE a un segundo
vehiculo que realice o traxecto de volta, e se beneficie da bonificacion do 25 por cento no
traxecto de volta.

b) No caso de que un vehiculo realice un traxecto de ida e volta con dereito a bonificacion e
ceda o OBE a outro(s) vehiculo(s), que realicen un novo ou ulteriores traxectos de ida e volta

con dereito ao bonificaciéon do 50 por cento no traxecto de volta.

c) Aqueloutros supostos que a Administracién defina no futuro e notifique & sociedade
concesionaria como actuacions fraudulentas en relacion coa aplicacion da medida regulada no
presente convenio.

Seran responsables da conduta fraudulenta os que a realicen e os que presten a sua
colaboracion.

3. Persecucion do fraude.

O disposto na presente clausula enténdese sen prexuizo do dereito que corresponda a
Administracion para perseguir e sancionar as condutas fraudulentas en relacion coa aplicacion

da peaxe, de conformidade coa lexislacion vixente.

Clausula 10. Regulacion das medidas.
A sociedade concesionaria incorporara as medidas recollidas no presente convenio aos
regulamentos do servizo da AG-55 e da AG-57, logo da aprobacion do seu texto pola Axencia

Galega de Infraestruturas.

Clausula 11. Publicidade.
A sociedade concesionaria debera realizar actuacions de difusion das medidas de bonificacion

da peaxe de forma que chegue ao cofiecemento dos usuarios.

Clausula 12. Equilibrio econémico.

As partes entenden que o pago da Axencia Galega de Infraestruturas da Xunta de Galicia dos
importes regulados na clausula 5, é suficiente para cubrir a perda de ingresos directos do
usuario que lle ocasiona a aplicacion das bonificacidbns & sociedade concesionaria, asi como

calquera gasto que se derive do cumprimento do presente convenio.

Clausula 13. Réxime xuridico.

O presente convenio rexerase polo disposto nas suas clausulas, polas normas que regulan o
contrato de concesién subscrito entre a Xunta de Galicia e Autoestradas de Galicia, Autopistas
de Galicia, Concesionaria de la Xunta de Galicia, S.A en data 11 de setembro de 1995, pola Lei
8/1972, de 10 de maio, de construcién, conservacion e explotacion de autoestradas en réxime

de concesion e polo Decreto 215/1973, de 25 de xaneiro, polo que se aproba o prego de

clausulas xerais para a construcion, conservacién e explotacién de autoestradas en réxime de

concesion, e demais normas do dereito administrativo.

Clausula 14. Comisién de seguimento.

Para o seguimento e desenvolvemento do preste convenio, constituirase unha comision de
seguimento e control, composta por dous vogais, un en representacién da Xunta de Galicia, por
proposta da Axencia Galega de Infraestruturas, € un en representacion de Autoestradas de
Galicia, Autopistas de Galicia, Concesionaria de la Xunta de Galicia, S.A.

A comision de seguimento e control estara presidida polo representante da Xunta de Galicia.
As reuniéns poderan asistir, como asesores, os técnicos que se xulgue conveniente.

A comision reunirase ao longo da vixencia do convenio en sesion ordinaria unha vez ao ano e
extraordinaria sempre que o requira o asunto que se vaia tratar, por solicitude dunha das

partes.

Clausula 15. Suspension e resolucion.

A Administracion podera suspender a aplicacion ou acordar a resolucién do presente convenio
en calquera momento se se alteran os motivos tidos en conta para o establecemento das
bonificacidons ou concorren causas obxectivas que dalgin modo o xustificasen. A suspension
da aplicacion ou acordo de resolucion debera notificarse por escrito cunha antelacién minima
de tres meses a data da sua efectividade e con expresion dos seus motivos ou causas.

Seran causas de extincion deste convenio:

¢ O non cumprimento do seu obxecto.

¢ A inviabilidade da realizacién das actuacions descritas neste convenio por causas non
imputables as partes.

e O incumprimento de caracter total ou parcial de calquera das clausulas do convenio.
Entenderase por incumprimento parcial aquel que implica en maior ou menor grao a non
consecucion dos fins propios do convenio ou impidan de xeito directo ou indirecto as
actuacions previstas nel.

¢ Renuncia por causas de interese publico, a instancia de calquera das partes.

Cada unha das situacions descritas por si soa € causa suficiente de rescision do convenio.

Clausula 16. Clausula de xurisdicion.
A xurisdicion contencioso-administrativa sera a competente para entender de calquera litixio,
discrepancia, cuestion ou reclamacion que xurda entre as partes relacionado coa interpretacion

e execucion do presente convenio.

Clausula 17. Vixencia o convenio.

1. O presente convenio aplicarase desde o momento da entrada en vigor do decreto polo
que se aprobe e permanecera en vigor ata a sua extincién o 31 de decembro de 2023. Este
prazo podera ser prorrogado por acordo das partes mediante a subscricion da pertinente

addenda.

2. A sociedade concesionaria debera presentar a Administracion a proposta de
modificacion dos regulamentos do servizo para a aplicacion das bonificacions no prazo de

quince dias desde a entrada en vigor do convenio.

3. Unha vez que se produza a extincion do convenio, a Xunta de Galicia non estara
obrigada a efectuar o pago previsto na clausula 5. De forma correlativa, a sociedade

concesionaria tampouco estara obrigada a aplicar as bonificacions previstas na clausula 4.

Asi o outorgan no lugar e data do encabezamento, subscribindo o presente convenio por tripli-

cado exemplar.

A PRESIDENTA DA AXENCIA GALEGA DE AUTOESTRADAS DE GALICIA
INFRAESTUTURAS AUTOPISTAS DE GALICIA
CONCESIONARIA DE LA XUNTA DE
GALICIA, S.A.
Ethel Vazquez Mourelle José César Canal Fernandez

